[image: image1]
UDHËZUES
Për pjesëmarrje në Programin e Trajnimit Profesional të Vazhduar të DLDP
____________________________________________________________________________
	Cfarë është programi i Trajnimit Profesional të Vazhduar?
	Programi për Decentralizim dhe Zhvillim Lokal (dldp) financohet nga Qeveria Zvicerane dhe  është i shtrirë në qarqet e Shkodrës, Lezhës, Dibrës, Kukësit dhe Durrësit. Një nga komponentët e DLDP-së është edhe Trajnimi Profesional i Vazhduar i administratës vendore, me qëllim ngritjen e kapaciteteve të njësive vendore në funksion të 4 fushave bazë: 1. Standartet e Planifikimit Financiar Afatmesëm (buxhetimi afatmesëm me bazë performancën); 2. Menaxhimi i Mbetjeve të Ngurta (llogartija e kostos dhe tarifës);  3. Aksesi në Fonde (Menxhami i Ciklit të të Projekteve dhe projektet IPA) dhe 4. Qeverisja elektronike (Zyrat me një ndalesë). Ky program trajnimi është pjesë e bashkëpunimit të DLDP-së me Shkollën Shqiptare  e Administratës Publike.


	Kurrikulat e trajnimit
	Këto paketa trajnimi janë zhvilluar nga profesionistë vendas dhe të huaj të cilët janë ekspertë të njohur të këtyre fushave dhe janë të njohura nga institucionet e linjës të Qeverisë Shqiptare.


	Kujt i njihet e drejta për të aplikuar dhe marrë pjesë në këtë program?
	Ky program është dizenjuar për punonjës të administratës publike të njësive të qeverisjes vendore, të cilët kryejnë funksione në një nga fushat e mësipërme që mbulon ky program. Avantazh do të kenë nëpunësit civil të katergorisë së mesme drejtuese dhe asaj të ulët. 
Drejtuesi i NJQV-së, duhet të pranojë shprehjen e interesit për të bashkëpunuar më DLDP-në dhe për të qenë pjesë e këtij programi jo vetëm me qëllim ngritjen e kapaciteteve, por edhe ofrimin e ekspertizës për aq sa është e mundur (shih formatin DLDP3-F-1 të shprehjes së interesit).
Më pas, çdo punonjës i administratës vendore i cili autorizohet për të qenë pjesë e këtij programi, plotëson, aplikimin, sipas formatit  DLDP3-F-2 bashkëlidhur këtij Udhëzimi dhe e dërgon me postë elektronike (e-mail) në adresën e kontaktit të vendosur nga DLDP. 


	Procedurat e pranimit dhe njoftimit
	Pas përzgjedhjes, DLDP bën njoftim zyrtar të pjesëmarrësve dhe ofron të gjithë informacionin e nevojshëm që lidhet me organizimin e Trajnimit dhe lehtësirat e komunikimit.


	Metodologjia dhe ofruesit e paketave të  trajnimit
	Metodologjia e trajnimit ndërtohet nga zhvilluesit e kurrikulave, të cilët do jenë edhe trajnuesit që do ndjekin programin e Trajnimit. Metodologjia dhe kurrikulat e trajnimit janë në përputhje me instrumentet e trajnimit profesional modern dhe të njohura nga Shkolla Shqiptare e Administratës Publike.


	Certifikimi i pjesëmarrësve në trajnim
	Çdo pjesëmarrës, i cili kalon me sukses programin e Trajnimit, do të pajiset me çertifikatën e Trajnimit, e cila lëshohet nga DLDP dhe Shkolla e Administratës Publike.

 DLDP ofron shanse të barabarta pjesëmarrje dhe inkurajon respketimin e politikave gjinore nga të gjitha njësitë e qeverisjes vendore që janë ftuar të jenë partner të këtij programi.



	Për më shumë informacion 
	Konsultohuni me faqen e internetit www.dldp.al ku mund të shkarkoni formularin online, ose kontaktoni me  tel. 042269225 / mob. 0692041005 / e-mail: infokm@dldp.al / erida.dobrushi@helvetas.org për informacion më të detajuar.

